
F’April tal-1948, it-tabib
Pawlu Boffa dak iz-zmien Prim
Ministru ta’ Malta, jir¢ievi ittra
anonima minn resident Furjaniz
li b’Malti arkajku jaghti
deskrizzjoni ¢ara tal-andament
laxk u elle¢itu 1i wiehed kien
isib fit-toroq tal-Balzunetta,
dawk l-erba’ toroq li kienu
jdawru s-seminarju tal-Arcisqof
— illum il-Kurja; I-isptar gener-
ali — illum id-Depot tal-Pulizija,
u x-Xaghra tal-Floriana.
Jispikkaw l-aktar Strada
Conservatorio (Triq il-
Konservatorju) u Strada
Giardino (il-Mall), toroq li
kienu jixeghlu I-lejl fit-tbahrid
mill-bahrin u s-suldati, bar-
maids u hekk imsejha ‘artisti’
burleski li kienu attivi fil-
hwienet tax-xorb u fis-swali taz-
zfin. Maghhom xi erba’ rgiel
lebsin ta’ mara li bhal barmaids
kienu jaqilugha tajjeb milli
jaghmlu I-landi mix-xorb.

[1-Balzunetta ta’ mitt sena ilu
kienet mimlija hajja, deskritta
bhala 1-Las Vegas ta’ Malta, il-
minjatura ta’ Strada Stretta fil-
Belt f’dak kollu 1i kienet tara.
Fil-Balzunetta kellek xi hwienet
u swali tal-muzika frekwentati
l-aktar minn bahrin u suldati
whud minnhom omosesswali li
kienu jmorru hemm apposta
biex igawdu l-artistrija flambo-
janti tal-Bobbie, il-Cookie,
Minco, Charlie Golliwog, u
Guzi tal-Cairo fost ohrajn.
Jikkumplimenta d-doza tax-
xorb, il-kant u zfin, ma jonqos
il-bews, it-tghanniq u z-zina
b’garanzija ghal dak li jsehh
wara.

Dan huwa kollu deskritt fl-
ittra mibghuta lill-Prim Ministru
Boffa. L-anonimu jaghmel ref-
erenza ghall-Klondyke, wiehed
mill-aktar stabbilimenti maghru-
fa fil-Balzunetta li kiseb fama
sinifikattiva bhala post promi-
nenti, prin¢ipalment patronizzat
minn omosesswali tar-Royal
Navy.

Jghid hekk: “Issa insemmilek
hanut ichor 1i mhux boghod
jarda mill-bieb tal-ghassa. Dan
jismu il-Klondyke. Fih hemm
nisa xorta wahda bhal dak li
semmejtlek fil-hanut l-iehor
(Duke of Kent) u anke guvintur
li huma ‘sissy’ qed jichdu
xoghol tan-nisa. Inti nispera li
fhimtni. Wieched minnhom huwa
Minco Murgo. It-tieni wiehed
huwa Carmelo Preca, fil-hanut
imlaggam il-Cookie. Dan tarah
tiela’ 1-hanut qisu tfajla ppit-
turata, liebes iktar ta’ mara
inkellha ta’ ragel. Dan ghandu

Carmelo Preca, 'il-Cookie', ritratt
mehud fI-1957 fir-Royal Studios
(Arkivju Nazzjonali)

kamra fi Strada Botanica numru
60, bieb ta’ persjana. Fiha din
il-kamra jkollhom taparsi party
kull filghaxija, u xi nofs tuzzana
klijenti tieghu... Issa biex tkun
taf il-verita, jekk inti tmur fejn
dawn id-djar issibhom armati
dags tal-aqwa gharusa...”
Kienet u ghadha norma fl-
istabbilimenti tad-divertiment
burlesk li ragel jilbes ta’ mara u
bl-artistrija tieghu jaghti spet-
taklu. Il-bahrin, I-aktar dawk
omosesswali kienu joghxew
bihom. Uhud minn dawn il-
female impersonators, kienu
rgiel tal-familja, mizzewga u
serji, izda kien hemm ohrajn li
dan kienu jaghmluh b’mod nat-
urali wkoll biex jissodisfaw I-
orjentazzjoni sesswali taghhom.
F’Settembru tal-1907, James
J. Dowdall, il-propjetarju tal-
Flagship Music Hall, jaghmel
kuntratt notarili ma’ ¢ertu
Arthur Patmore, minn
Hertfordshire, 1-Ingilterra, u
martu Mary Stevens residenti
fil-Floriana. Quddiem in-nutar
Giovanni Chapelle fl-uffic¢ju
tieghu fi Triq I-Ifran fil-Belt,
Dowdall jidhol fi ftehim ma’
Patmore, komiku u female
impersonator, u martu Mary,
kantanta u zeffiena biex jaghtu
spettaklu kull lejla mis-6 sa nof-

Domingo Ochello minn Gibilta
f'nofs is-snin erbghin
(Arkivju Nazzjonali)

Robert 'Bobbie' Charles
Papagiorcopolo, ritratt mehud ghand
Tony's Photo fi Triq il-Mall, Floriana
fl-1950 (Arkivju Nazzjonali)

Il-British Empire Cabaret kien
maghruf |-aktar ghaz-zfin

silejl. Dan l-arrangament kellu
jibda mit-30 ta’ Settembru 1907
u jibga’ sejjer ghal sitt xhur.
Patmore kellu jithallas salarju
ta’ lira sterlina, 7 xelini u six-
pence fil-gimgha, filwaqt li
martu kellha tithallas anqas, lira
sterlina u 2 xelini. Barra minn
hekk, huma kienu ntitolati ghal
nofs il-profitti ggenerati mill-
bejgh ta’ xorb komuni. Arthur
Patmore kien obbligat li jip-
provdi assistenza komprensiva
lill-klijenti, eskluzi r-responsab-
biltajiet relatati mal-ispettaklu,
u li jgib ruhu b’mod dicenti.

Il-Gay Deceivers
fil-Klondyke

[l-vetrina ta’ Balzunetta
kienet tinkludi artisti maskili li
kienu jilbsu ta’ nisa u jallegraw
l-ammiraturi numeruzi li kienu
jaghmlu l-appuntament ghal-
lejla divertita fil-Palladium,
British Empire, Flagship, u
Klondyke — l-aktar stabbilimenti
shan imfittxija ghal dan id-
divertiment. Il-kostumi kienu

jkunu kolla elaborati, illellxu u
jisirqu I-ghajn, hafha minhom
mixtrijin minn barra b’valur
konsiderevoli.

Poster bikri rriklamat ghal
spettaklu fil-Klondyke kien igib
l-isem ta’ ‘The Gay Deceivers’.
[l-kartellun inkluda wkoll 1-
ismijiet tal-protagonisti effemi-
nati fosthom Karmenu Preca,
maghruf fil-hwienet u s-swali
bhala 1-Cookie u Domenic
‘Minco’ Murgo. Kien hemm
ukoll imnizzel b’mod prominen-
ti I-ismijiet ta’ Frances, Rita, u
Joe. L-individwi kienu involuti
fil-prestazzjoni ta’ bosta stili ta’
zfin, inkluzi tango, valz, u
bolero. It-trio mmexxi mill-
Maestro Formosa daqq ir-reper-
torju li kien jinkludi kemm
xoghlijiet 1i ghadhom kif gew
komposti, kif ukoll bicciet
mitluba specifikament mill-
udjenza.

L-ispettakli ta’ dan il-generu
kien ta’ kuljum. Guzi Sultana,
maghrufa wkoll bhala ‘Guzi tal-
Cairo’, jirrakkonta grajjietu ma’
George Cini, l-awtur ta’ tliet

Domenico Murgo, II-Minco,
wiehed mill-protagonisti ewlenin
fil-Balzunetta (Arkivju Nazzjonali)

volumi fuq dak li produciet
Strada Stretta, u jistqarr li beda
jahdem ta’ female impersonator
fil-Balzunetta meta kien ghadu
adolexenti, tifel ta’ 14-il sena,
proprju fil-hwienet ta” Minco.

L-avventura ta’ Guzi 1-Cairo
fil-Klondyke kienet wahda
qasira. Wara hadem fil-British
Empire Cabaret li kien jesa’
mal-elf ruh maghruf l-aktar
ghaz-zfin minn artisti internaz-
zjonali, gejjin l-aktar mill-
Ungerija u anke mill-Awstrija li
qabel rifsu Malta taw prestaz-
zjonijiet fil-Moulin Rouge ta’
Vjenna.

Barra l-artisti nisa u l-bar-
maids, il-British Empire kien
pjattaforma ghall-prestazzjoniji-
et ta’ female impersonators,
uhud minnhom omosesswali,
fosthom Frankie mill-Belt u
Charlie Golliwog, ismu proprju
kien Charlie Camilleri, involut
sew f’dawn l-ispettakli. Barra
minn hekk, kien hemm ¢ertu
individwu jismu Raymond ‘II-
Lulw’, 1i kien jaghti prestazzjoni
liebes ta’ mara. Wara kien
izzewweg. Fil-Balzunetta kien
hemm ukoll ¢ertu Ritche mill-
Belt 1i kien ikun fil-Klondyke.

Jiddominaw I-aktar dan ix-
xenarju kien hemm Domenico
‘Minco’ Murgo, Karmenu Preca
il-Cookie, u Robert ‘Bobbie’
Charles Papagiorcopolo, it-trinita
effeminata li tant taw pjacir lill-
bahrin omosesswali li kienu jim-
lew kull rokna tal-Klondyke u
postijiet ohra maghrufa ghal dan
il-burdell mid-drag-queens.

Dominico Murgo kien pjanista
u artist ta’ talent li hareg il-
prezenza prominenti fil-komunita
ta’ Balzunetta matul it-tieni nofs
tas-snin tletin u baqa’ jigbed I-
udjenzi sal-mewt tieghu fis-sit-
tinijiet. Matul is-snin tat-Tieni
Gwerra Dinjija u l-epilogu
taghha, Murgo ha f’idejh il-hanut
maghruf bl-isem ta’ The Coal
Box, li kien jinsab f’numri 27 u
28 Strada Giardino. Minco haseb
ukoll biex fl-istabbiliment tieghu
jkollu d-daqq tal-muzika u ghal-
hekk talab permess lill-awtoritaji-
et koncernati. [l-permess
inghatalu li seta’ jkollu d-daqq ta’
strumenti tal-korda. Mad-daqq
tal-muzika, kien hemm is-servizz
ta’ tliet barmaids. Eventwalment,
Minco kien ghadda I-licenzja lil
Frances Vella u wara fis-snin
kien sar maghruf bhala Lalu Bar.

Wara I-gwerra, Domenico
Murgo kien ha l-istabbiliment
The Follies, li kien jinsab f'num-
ru 17 1I-Mall, originarjament
kellu I-isem ta’” Susie Cabaret.
Fil-Follies, Murgo kien iwassal
divertiment tajjeb tant li kellu
banda zghira tal-jazz kif ukoll
seba’ barmaids. Fil-hamsinijiet,
The Follies Music Hall haditu
Carmela Frendo. F’dawk iz-
zminijiet, Murgo kien assistent
ta’ Margaret Wood fil-Klondyke
Music Hall, stabbiliment li kien
kbir bizzejjed li seta’ jhaddem
14-il mara, 3 waiters u zewg
artisti maskili. L-istorja turbulenti
tal-Klondyke li min jaf kemm
kien out of bounds ghat-truppi
navali, tnizzel is-separju fl-1958.

Domenico Murgo, iben
Salvatore, kien imwieled il-

Floriana nhar id-9 ta> Awwissu
1909 u residenti f'numru 36
Strada Botanico. Ftit qabel il-
Gwerra kien mar joqghod f'num-
ru 57 Triq il-Konservatorju.

Karmenu Preca kien maghruf
sew fil-Balzunetta u anke fi
Strada Stretta. Kien zeffien,
dixxendent ta’ San Gorg Preca,
iben Guzeppi u Sylvia imwielda
Xuereb. Skont id-dettalji fl-app-
likazzjoni tal-passaport arkivjat
fl-Arkivju Nazzjonali, jidher li
meta kellu 32 sena fl-aqwa
tieghu, kien residenti f'numru 13
Triq 1-Argotti. II-Cookie,
imwieled fis-27 ta’ Gunju 1924
kien ghazeb, jahdem bhala stew-
ard.

Robert ‘Bobbie’ Charles
Papagiorcopolo, li kien effeminat
u indicenti izda kien ukoll
megqjus bhala wiched mill-aktar
artisti ta’ Malta li jispecjalizzaw
fl-impersonazzjoni tan-nisa,
b’mod partikolari jnaqqax id-

dehra tal-kantanta u attrici
emblematika Braziljana Carmen
Miranda. Minkejja li ma kellux
il-hila li jaqra jew jikteb il-muzi-
ka, Bobbie kien pjanista versatili
hafna. Daqq il-pjanu f’diversi
bars u swali tal-muzika fi Strada
Stretta, il-Belt u attiv ukoll fil-
Floriana, l-aktar fil-Palladium, il-
British Empire, il-Flagship, u 1-
Klondyke.

I1-Bobbie kien iben Guzeppi u
Giorgina Apap, imwieled Tas-
Sliema fit-29 ta’ Dicembru 1912.
F’zghozitu kien joqghod San
Giljan f'numru 7 Strada
Carmine, filwaqt li aktar tard, fil-
hamsinijiet konna nsibuh jghix
fit-Triq San Bastjan il-Belt,
numru 20. Huwa kien emigra
lejn 1-Ingilterra u stabbilixxa
ruhu fi Plymouth, fejn kien jichu
gost u jdoqq il-pjanu.

Robert C. Papagiorcopolo hal-
liena fit-12 ta’ Mejju fl-1994, fl-
eta ta’ 82 sena. Fuq qabartu

hemm din in-nota mnaqqgxa:
‘Bobbie from Malta, For the
musical joy you gave, you will
always be remembered — R.I.P.".

Fost l-irgiel 1-ohra li kienu jilb-
su ta’ nisa kien hemm Domingo
Ochello, maghruf ukoll bhala
‘Ocello’ jew ‘Is-Sugar’ minhab-
ba d-dehra sabiha tieghu. Kien
twil kwazi 6 piedi, kellu ghajnejn
zoroq, u xaghar kannella skur.
Kien jitkellem b’Ingliz eccellenti.
Kien gentili u mahbub minn
kulhadd. Kien ihobb jilbes bil-
frilli bhan-nisa u filghaxija fi
triqtu lejn ix-xoghol kien jilbes
ta” Carmen Miranda, l-istess bhal
Bobbie.

Domingo Ochello huwa iben
William u Anna King minn
Gibilta, imwieled fit-3 ta’ Mejju
1909. Mal-wasla tieghu f"Malta
nhar is-26 ta’ Lulju 1938 minn
Tunis, Ochello kien impjegat
bhala artist tal-varjeta bi pro-
fessjoni u kien joqghod il-Belt fi

Triq I-Isptar, numru 63. F’Malta
kien hawn ohtu wkoll, Maria
Escudero, artista maghrufa bhala
‘Rumba Queen’ li kienet qed
tghix fi Strada Fontana, it-triq
riservata ghall-prostituzzjoni.

Wara seba’ snin imbieghed
mill-familja, Domingo kien qed
ihossu wahdu u galbu sewda. Il-
genituri u I-qraba tieghu kienu
geghdin I-Ingilterra wara li gew
evakwati minn Gibilta fil-bidu
tal-gwerra. Huwa kien telaq lejn
Gibilta u miet hemm fid-9 ta’
Lulju 1989.

Dawn huma stejjer vera ta’
Bobbie, il-Cookie, Minco u shab-
hom li min jaf kemm kienu ¢-
centru ta’ lejla divertita, parti
mill-identita tal-Balzunetta u
stabbilimenti ohra maghrufa fi
Strada Stretta. Ghalkemm forsi
ghal hafna kienu mistkerha f’am-
bitu dispreggattiv kif ittimbrath-
om is-so¢jeta, dawn kienu umani,
b’qalb li taf thoss u thobb.

‘|Be]Loved Malta: Stories of sexual and
sender identity’ — Wirja minn Heritage Malta

Fil-mument bhala parti mill-
avvenimenti tal-Europride
Valletta 2023, Heritage Malta
nediet wirja mill-aktar interes-
santi bl-isem ta’ ‘[Be]Loved

Malta: Stories of sexual and gen-

der identity’.
[l-wirja ricerkata minn stejjer

vera b’dokumentazzjoni mill-
arkivji, titfa harsa dettaljata dwar
id-diversita sesswali fis-socjeta
f’diversi forom u kif is-so¢jeta
trattat din il-kwistjoni f"perjodi
ta’ zmien differenti fejn kienu
wkoll meqjusa bhala atti krimi-
nali.

Izda dawn kollha kienu
meqjusa bhala reat? Kienet dej-
jem meqjusa bhala ‘problema’?
Minn xiex kellhom jghaddu
dawk direttament ikkoncernati
sabiex jadattaw ghas-‘soluz-
zjonijiet’ issuggeriti jew imposti
mis-so¢jeta konservattiva? Dawn

il-mistogsijiet jitwiegbu b’mod
viziv f'din il-wirja ta’ stejjer
umani, wirja li wkoll qed issehh
f’gheluq il-hamsin anniversarju
mid-dekriminalizzazzjoni tal-atti
omosesswali f"Malta, fl-1973.
[1-wirja tinsab fil-bini tal-
Gwardja Prin¢ipali fil-Belt

Valletta, u se tibga’ miftuha sal-
11 ta’ Novembru 2023 fil-hiniji-
et ta’ bejn 1-10am u s-6pm. 11-
katalgu uffi¢jali i jiccelebra 1-
imhabba bil-kuluri kollha tal-
gawsalla taghha jinsab ghall-
bejgh fil-wirja u fil-hwienet ta’
Heritage Malta.



